
Txindurri txistu eta dantza taldea 
Ehun kidetik gora duen 
tolde honek 35 urte bete 
ditu aurten. lkastolan 
eta Lobianon entseatzen 
dute eta urtean hainbat 
ekitaldi antolatzen 
dituzte, tortean 
Ermuko Euskal Jaia. 
Umeentzako matrikula 
bi urtetan behin 
zabaltzen dute. 

- Zein urtetan sortu zen taldea? 
1975. urtean jaio zen Txindurri Txistu 

eta Dantza taldea eta urte horretan ha­
si zen dantzarien fitxak egiten . Aurretik 
lkastolako dantza talde bezala funtzio­
natzen zuen, hainbat gurasok bultzatu­
ta, baina zenbait konturen ostean tal­
dea banatu eta Txindurri jaio zen. 
- Zenbat kide zarete? 

Gaur egun 120 kide inguru gara dan­
tzari eta txistulariak batuta, 8 eta 1 O 
talde ingurutan banatuta. Beste garai 
batzuetan dantzari gehiago zegoen, 
90. hamarkadaren hasieran, esaterako, 
200 lagun izatera ere heldu ginen. 
- Zeintzuk dira zuen helburuak? 

Gure kultura zabaltzea eta jendeari 
ezagutaraztea. 
- Zein maiztasunekin entseatzen 
duzue eta non? 

Adinaren arabera, taldeek entsea­
tzeko ordutegi eta lokal ezberdinak di­
tuzte. Txikiek ordubete t'erdi entsea­
tzen dute astean, normalean lkastolan. 
Nagusiek, berriz, 3 ordu entseatzen 
dute astean, Lobianon. Hala ere, dan­
tza saioren bat prestatu behar dutene­
an gehiagotan biltzen dira, astean 3 
edo 4 egunetan. Horrez gain, dantzara­
ko erabiltzen dugun arropa ere, Lobia­
non gordetzen dugu. 
- Urtean zeintzuk ekitaldi egiten 
dituzue? 

Txindurri Eguna antolatzen dugu api­
rilean eta baita umeen azken erakus­
taldia (lehen Zineman egiten zen eta 
orain plazan) . Lehen Ermuko Euskal 

Jaia herrian zeuden beste talderekin 
txandaka antolatzen genuen, baina az­
ken urteetan guk antolatu izan dugu, 
gainontzeko dantza taldeak desager­
tzen joan direlako. Santixauetan dan­
tza erakustaldia egiten dugu plazan 
eta Bizkaiko Dantzari Egunean parte 
hartzen dugu. Horretaz gain, inguruko 
herrietako Euskal Jai batzuetan ere 
parte hartzen dugu. 
- Zuekin harremanetan jartzeko? 

Gure telefonoa 688802577 da, hala 
ere taldean parte hartu nahi duena 
edozein erakustalditan hurbildu daite­
ke gurera. Umeen matrikula, berriz, bi 
urtetan behin zabaltzen da. 

Dorleta Vidal 

